
Inatsisartut  suleriaasianni  §  36  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppara:

Naalakkersuisunut apeqqut: 

Kilisaataatillit  nunatsinni  angerlarsimaffillit,  soorlu  RG  aamma  Polar  Seafood, 
tuniniaasoqarfii (salgsselskaber) Danmark-imi inissisimasut katillugit qassinik sulisoqarpat?

Kilisaataatillit  nunatsinni  angerlarsimaffillit,  soorlu  RG  aamma  Polar  Seafood, 
tuniniaasoqarfiisa  pinngitsoornatik  nunatsinni  inissisimanissaannik  Naalakkersuisut 
piumasaqaateqalikkersaarpat?

Kilisaataatillit tuniniaasoqarfiisa pinngitsoornatik nunatsinni angerlarsimaffeqarnissaannik 
piumasaqaateqartoqassappat  kingusinnerpaamik  qaqugu  pisinnaanissaa 
ilimagineqarsinnaava?

 (Inatsisartunut Ilaasortaq, Karl Lyberth Siumut)

Tunngavilersuut:

Kilisaataatillit nunatsinni angerlarsimaffeqartut tuniniaasoqarfii Danmark-imi inissisimasut sulisui 
tusakkat  malillugit  ikigisassaanngimmata  aamma  annertoorujussuarnik  akissarsiaqarlutillu 
akileraartassammata  paaserusunnarpoq  tuniniaasoqarfiit  pineqartut  nunatsinnut 
nuunneqarsinnaannginnersut.
Tuniniaasoqarfiit  pineqartut  nunatsinnut nuunneqarpata  aningaasat  nunatsinniit  annissorneqartut 
ikilinissaat  piinnarnagu,  aammali  akileraarutitigut  pisortat  isertitaqarnerulernissaat  pillugu, 
isumaqarpunga  pissusissamisoortoq  tuniniaasoqarfiit  nunatsinnut  nuunneqarnissaannik 
piumasaqarneq.  Taamaammat  paaserusunnarpoq  tassunga  tungaatigut  Naalakkersuisut 
piumasaqalikkersaarnersut.

